
Ukufunda ngeenqhema 
okuhlahlwa ngutitjhere

Ngaphambi kokufunda
• Phendla uye ekhasini elinendatjana ezokufundwa. Khuluma ngeenthombe.
• Bawa abafundi bafunisele kobana indatjana imayelana nani ngokuthi bafunde 

isihloko bebaqale neenthombe.
• Yethula nanyana uhlathulule amagama alikhuni ngaphambi kobana abafundi 

bafunde indatjana.

Ukufunda kokuthoma 
• Abafundi kumele bazifundele isiqetjhana ngokwabo.
• Abafundi kumele bafunde buthule nanyana bafundele phasi sakuhleba isiqetjhana 

soke.
• Khambakhamba hlangana nabafundi uqalisise kobana boke abafundi 

bayazibandakanya ekufundeni. Ungabawa kobana loyo umfundi oseduze kwakhe 
afundele phezulu indawana leyo efundwako.

Ukucocisana
• Buza imibuzo emayelana nalokho okufundiweko.
• Nqopha emagameni atjhejiweko, amatjhada nelwazi-magama.
• Uzokufunyana eminye yemisebenzi encwadini le ngemuva iqakathekile begodu 

ingahlahla lokho ekungakhulunyiswana ngakho. (Khetha imisebenzi efaneleko 
nenembako eselevelini labafundi.)

Ukufunda kwesibili
• Ngamanye amalanga, ungavumela abafundi kobana babuyelele bafunde incwadi. 

Bangafunda ngamunye nanyana ngababili.
• Tjhejisisa ukufunda ngokutjhelela, ihlelo nelwazi-magama.
• Bawa abafundi baqedelele umsebenzi owenziwa ngeenqhema ekhona ngemuva 

kwencwadi le. (Khetha imisebenzi enembako esezingeni elifanele abafundi.)

Ngemva kokuzifundela ngamunye, abafundi 
kumele bafunde ngeenqhema. Abafundi 
abasebenzisane ngeenqhema ukuqedelela 
umsebenzi onembako ongemuva encwadini 
le. Abafundi akukameli batlole okuthileko 
phezu kwencwadi le. Umsebenzi otlolwako 
awutlolelwe ngeencwadini zabo zokutlolela 
umsebenzi.

Nangabe kunesithombe esinje,
abafundi abalingise indatjana leyo.

Ukufunda ngeenqhema 
okuhlahlwa ngutitjhere

Ngaphambi kokufunda

Ngiya esikolweni.

Esikolweni ngihlala eqadi 
kwakaSam.

USibi, yinja ekhulele 
esikolweni.

Inja enguSibi le ithanda 
ukuhlala no-Ann, noSam.

Soke siyayithanda inja le 
enguSibi.

USibi, yinja ekhulele 
esikolweni iyakuthanda 
nokudla esikudlako.

Inja idlala kamnandi 
elangeni.

Inja le ithanda ukudlala 
nabentwana.

Soke sigijimela ibhesi.

Awa Sibi! Izinja 
azikavunyelwa ngebhesini.

u-Ann uSam

Umsebenzi ofundwa ngeenqhema

Qalisisa iinthombe bese utjho ibizo 
lomntwana ngamunye.

Umsebenzi ofundwa ngeenqhema

1

Ingabe ninayo inja ehlala esikolweni lapha ufunda 
khona? Qalisisa iinthombe bese uyatjho kobana 
inja yenza ini esithombeni ngasinye.2

iyeqa iyadla ilele

Umsebenzi ofundwa ngeenqhema Sebenza naloyo ohlezi eqadi kwakho. 
Funyana igama eliphimiseka ngokufa-
na nalelo elingekholomini lokuthoma.

3

USam isanda USam uSemi

ikala isikhala ikala ikulu

ukuhlala ukuhlola ukuhlala ukuhlela

nami nawe nami nani

soke zoke noke soke

khotha khutha khotha otha

itende isithende itende itando

Qalisisa iinthombe bese uveza 
imehluko emihlanu. Tjengisa ohlezi 
eqadi kwakho imehluko leyo.

4



Isihloko: Soke siya esikolweni

Ilimi: IsiNdebele

Ileveli: IGreyidi 1 Incwadi yokufunda ngeLimi 
Lekhaya: Ileveli Incwadi 3

Umhlobo 
womtlolo:

Ococwako

Amagama 
atjhejweko:

mina, hlala, ukuya, phezu, soke

Ilwazi-magama: isikolo, ibhesi, inja, ukuhlala, ukulala

Amatjhada: hl, kh, bh, ph, nj

Okumumethweko, 
imibono 

namakghono:

 � Ukuqalisisa isithombe bese ufunde nesihloko.
 � Ukuhlathulula iinthombe.
 � Ukukhomba nokumadanisa iinthombe 
namagama.

 � Ukwazi ukukhomba imehluko hlangana 
kweenthombe.

Incwadi 3
Ileveli: 1

Ezinye iincwadi 
zeGreyidi 1 

ezisematjhelfi ni ngeLimi 
Lekhaya:

Isirhwarhwa siya esikolweni

Ngiyakwazi ukufunda

Soke siya esikolweni

Ilanga leenlwana lezemidlalo

Siyayithanda ibholo 
erarhwako

Siyembatha

USibi ufunyana umngani 
omutjha

Ilorana esarulani

Ikukhu ebovana

U-Ann uya kwadorhodera

Ibhudango lakaDudu

Ileveli: 1

Ileveli: 2

Ileveli: 3

IsiTatimende seKharikhyulamu yeliZweloke 
(i-TKZ) sifuna kobana abotitjhere babekele 
ngeqadi isikhathi qobe lilanga baqale 
umsebenzi wokufunda ohlahlwa ngutitjhere.
Ukufunda okuhlahlwa ngutitjhere kufuna 
abafundi abafunda ngezinga lokutjhelela 
elifanako kobana bafunde isiqetjhana 
esifanako, ngeenqhema begodu ngaphasi 
kwelawulo lakatitjhere.
Utitjhere kufanele ahlele iinkhathi 
zokufunda sekufaka hlangana namagama 
athileko azokuhlathululwa esiqetjhaneni 
kanye namaqhinga anembako wokufunda 
azokutlhogwa bafundi. Elinye iqhinga 
elitlhogekako ngelokukhuluma ngesiqetjhana 
hlangana kwabafundi notitjhere begodu 
hlangana kwabafundi babodwa ngeenqhema.
Iincwadi lezi zifaka hlangana iinqetjhana 
ezinengi ekungakhulunywa ngazo, 
iinqetjhana ekungasuselwa kizo imibuzo 
kanye neminye imisebenzi engakusiza wena 
titjhere ukuze ukwazi ukuhlahla abafundi 
bakho.

